
Solat Sunat Tahiyatul Masjid dan Solat 
Sunat Hajat

 1. Maksud: Solat sunat dua rakaat sebelum duduk ketika setiap 
kali masuk ke dalam masjid. 

  Hukum: Hukum menunaikan solat sunat tahiyatul masjid 
adalah sunat.

  Terjemahan dalil: Sabda Rasulullah SAW, maksudnya: “Apabila 
seseorang kamu masuk ke dalam masjid hendaklah ia solat 
dua rakaat sebelum duduk”. (Riwayat Bukhari)

 2. Maksud: Solat yang ditunaikan untuk memohon sesuatu 
hajat kepada Allah SWT. 

  Hukum: Hukum menunaikan solat sunat hajat adalah sunat.
  Terjemahan dalil: Sabda Rasulullah SAW, maksudnya: “Sesiapa 

berwuduk dengan sempurna, kemudian melakukan solat dua 
rakaat dengan sempurna, Allah SWT akan mengurniakan apa-
apa sahaja yang dipohon sama ada cepat ataupun lambat”.  
(Riwayat Imam Ahmad)

 3. Hikmah solat sunat tahiyatul masjid:
(a) Memuliakan masjid sebagai tempat beribadat.
(b) Memupuk sifat rendah diri sebagai tetamu di rumah 

Allah.
(c) Melatih diri supaya beradab apabila berada di tempat-

tempat mulia.
(d) Menambah pahala ketika berada di dalam masjid.

Hikmah solat sunat hajat:
(a) Meletakkan pergantungan yang mutlak kepada Allah 

yang Maha Pemberi segalanya.
(b) Melatih diri agar berharap kepada pertolongan Allah 

ketika senang atau susah.
(c) Mendidik jiwa agar reda dengan ketentuan Allah.
(d) Memberi ketenangan kepada jiwa yang keluh kesah.

 4. Aktiviti murid

Bahagian A

Bahagian D
 1. (a) (i) 1. Memuliakan masjid sebagai tempat beribadat

  2. Meraih pahala ketika berada di dalam masjid
(ii) Solat sunat hajat ialah solat yang dilaksanakan untuk 

meminta sesuatu hajat yang tertentu. Jadi, mereka 
yang bakal mengambil peperiksaan akan banyak 

melaksanakan solat sunat hajat bagi memohon 
pertolongan dari Allah SWT untuk mendapatkan 
keputusan yang cemerlang setelah habis berusaha 
melalui ulang kaji, pergi ke kelas tambahan dan 
sebagainya. Solat sunat hajat ini juga diamalkan 
sebagai tanda bukti kepercayaan seorang hamba 
kepada Allah yang Maha Pemberi Rezeki. Oleh itu, 
kita hendaklah memohon pertolongan Allah dalam 
sesuatu perihal untuk mendapatkannya.

(b) (i) Sunat
 (ii) Sunat
 (iii) Haram
 (iv) Sunat
(c) (i) 3

 (ii) 3
 (iii) 7
(d) (i) Mendidik jiwa agar reda dengan ketentuan Allah 

SWT.
      (ii) Memberi ketenangan kepada jiwa yang keluh kesah.
(e) (i) sunat
 (ii) beradab
 (iii) pertengahan 

POWER KBAT
 1. Solat sunat hajat dapat membina peribadi muslim yang 

cemerlang kerana solat sunat hajat merupakan sebagai tanda 
perhambaan diri kepada Allah SWT. Hal ini membolehkan 
seseorang melatih diri sentiasa berharap kepada pertolongan 
hanya kepada Allah sama ada ketika susah atau senang. Oleh 
itu, kita hendaklah istiqamah menunaikan solat sunat hajat 
agar dapat membentuk peribadi yang mulia.

 2. Menggunakan anugerah Allah SWT untuk menambah amalan 
kebajikan seperti sedekah dan membantu orang yang susah. 
Hal ini dapat meningkatkan kesyukurannya kepada Allah 
SWT. Oleh itu, kita hendaklah istiqamah melakukan solat 
sunat hajat supaya sentiasa dekat dengan pertolongan Allah 
SWT.

 3.  Solat sunat tahiyatul masjid ialah solat sunat mu’akkad 
sebagai tanda menghormati masjid yang dilakukan 
sebanyak dua rakaat sebaik sahaja memasuki masjid, iaitu 
sebelum seseorang itu duduk atau melakukan sesuatu yang 
lain. Selain itu, solat sunat ini juga dapat memupuk sifat 
rendah diri dan beradab semasa berada di dalam masjid 
serta menggalakkan umat Islam mendapat pahala berganda 
ketika di masjid. Oleh itu, kita hendaklah cuba mengamalkan 
solat sunat ini secara istiqamah setiap kali masuk ke masjid.


